
mbushur për pjesën tjetër të ditës. (Studenti duhet të qëndrojë përpara klasës dhe ta mbajë 
çantën e rëndë të shpinës derisa të udhëzohet që të ulet.) Pyeteni klasën:

• Çfarë mund të përfaqësojnë gurët apo objektet e rënda në çantën e shpinës, në jetën 
tonë?

• Si ndikojnë këto lloje barrash te ne?

Kërkojini një studenti të lexojë me zë Mosian 24:10–12. Ftojeni klasën që të kërkojë se çfarë 
bëri populli i Almës për të marrë ndihmë për barrat e tyre. Ftojini studentët të shpjegojnë 
atë që gjejnë.

• Si mund të na ndihmojë lutja kur kemi barra të vështira?

• Kur provojmë sfida, përse mund të jetë ngushëlluese të dimë që Perëndia i njeh “mendi-
met e zemrave [tona]”?

Ftojini studentët të lexojnë Mosian 24:13–15 për të gjetur se çfarë i ndodhi popullit të 
Almës ndërsa vazhduan të luteshin për ndihmë.

• Çfarë premtoi Zoti se do të bënte për popullin e Almës? (Ndërsa studentët përgjigjen, 
ju mund t’i kërkoni një apo dy studentëve të tjerë që ta ngrenë çantën e shpinës nga 
fundi për të lehtësuar barrën për studentin që po e mban atë – për të treguar në mënyrë 
simbolike se si Zoti mund të na i lehtësojë barrat.) Si lidhej ky premtim me besëlidhjen 
që kishin bërë tek Ujërat e Mormonit? (Shih Mosia 18:8–10.)

• Përse është e dobishme të dini që Zoti nuk i heq gjithmonë menjëherë barrat tona apo i 
largon sfidat tona?

• Çfarë mund të mësojmë nga mënyra se si iu përgjigjën Alma dhe populli i tij sfidave të 
tyre?

• Kur keni ndier që Zoti ju ka dhënë forcë për të duruar një sfidë apo për të mbajtur një 
barrë?

Ftojini studentët që të lexojnë në heshtje Mosian 24:16–17, 21. Kërkojuni që të gjejnë fjalë 
dhe fraza që përshkruajnë më tej se si njerëzit iu përgjigjën sfidave të tyre dhe se si Zoti i 
ndihmoi ata. Ftoni një apo dy studentë që të shpjegojnë me vetë fjalët e tyre ndonjë lidhje 
që shohin midis veprimeve të popullit dhe veprimeve të Zotit. Shkruani parimin në vijim 
në tabelë: Kur i nënshtrohemi me durim vullnetit të Zotit, Ai do të na forcojë dhe do të 
na çlirojë nga sfidat tona në kohën e Tij.

Ftojeni studentin përpara klasës që të heqë çantën e shpinës. Kërkojini atij apo asaj që 
të përshkruajë ndjenjën e të qenit i lirë nga barra. Ftoni po të njëjtin student që të lexojë 
Mosian 24:21–22. Ju mund t’i kërkoni studentit që të tregojë se si ai apo ajo mund ta lidhë 
[përvojën e vet] me atë që bëri populli në këto vargje.

Përmblidhni Mosian 24:18–25 duke shpjeguar që Alma 
dhe populli i tij qenë në gjendje të shpëtonin pasi Zoti bëri 
që mbi lamanitët të vinte një gjumë i rëndë. Pastaj Zoti e 
udhëhoqi Almën dhe popullin e tij për në Zarahemla, ku 
mbreti Mosia i mirëpriti me gëzim. Alma dhe populli i tij 
“i derdhën falënderimet e tyre Perëndisë”, duke e ditur që 
“askush nuk mund t’i çlironte veçse në ishte Zoti, Perëndia 
i tyre” (Mosia 24:21; shih edhe Mosia 25:16).

Në skicat e tyre ku është vizatuar përmbledhja e udhëtime-
ve te Mosia 7–24, vërini studentët të vizatojnë një shigjetë 
nga toka e Helamit për në tokën e Zarahemlës. Udhëzojini 
që ta emërtojnë këtë udhëtim “Populli i Almës arratiset”.

Për ta përmbyllur, ftojini studentët të shkruajnë përgjigjet 
ndaj dy pyetjeve që shkruan më përpara në ditarët e tyre të 
studimit të shkrimeve të shenjta gjatë mësimit. Kërkojini që 
të përsiaten mbi sfidat e tyre dhe se si mund të ushtrojnë 
besim dhe mirëbesim te Perëndia për t’i ndihmuar që të 
durojnë. Jepni dëshminë tuaj që, nëse i nënshtrohemi me 
durim vullnetit të Zotit, Ai do të na forcojë dhe do të na 
çlirojë nga sfidat tona në kohën e Tij. Ju gjithashtu mund të 
dëshironi t’i ftoni studentët të tregojnë shembuj se si Zoti i 
ka forcuar në sfidat e tyre.

Përmbledhje e Udhëtimeve te Mosia 7–24

